
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1․ ՀՀ արդարադատության նախարարություն
	13.04.2023թ.

	
	27.3/18609-2023

	1․ «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրից բխում է, որ Նախագծով Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ ու լրացումներ, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելուց բացի նախատեսվում է նաև գնման գործընթացի կազմակերպում, իսկ Նախագծի ընդունման հիմնավորման համաձայն՝ Նախագծով նախատեսվում է նախագծման աշխատանքների, ինչպես նաև հետագայում նախագծի փորձաքննության, շինարարական աշխատանքների իրականացման և դրանց նկատմամբ տեխնիկական հսկողության իրականացման աշխատանքները և ծառայությունները ձեռք բերել հրատապ մեկ անձից (ՀՄԱ) գնման ընթացակարգով, սակայն դրա վերաբերյալ դրույթներ Նախագծում նախատեսված չեն: Նկատի ունենալով վերոգրյալը, Նախագիծն անհրաժեշտ է խմբագրել՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջները, մասնավորապես՝ Նախագծի վերնագիրը համապատասխանեցնել նրա բովանդակությանը: 
2. Նախագծի նախաբանում «մասերը» բառն անհրաժեշտ է փոխարինել «մասը» բառով:
    3. Նախագծի 1-ին կետում «Հայաստանի Հանրապետության օրենքի» բառերն անհրաժեշտ է փոխարինել «օրենքի» բառով՝ նկատի ունենալով Նախագծի վերնագիրը:
	1․ Չի ընդունվել  
Նախագիծը կազմվել է հաշվի առնելով ՀՀ կառավարության 04․05․2017թ․ N 526-Ն որոշման 21-րդ կետի 1-ին ենթակետի «դ» կետի պահանջները։

















2․ Ընդունվել է
Նախագծում կատարվել է փոփոխություն։
3․ Ընդունվել է
Նախագծում կատարվել է փոփոխություն։
		

	1․ ՀՀ ֆինանսների նախարարություն
	17.04.2023թ.

	
	01/9-2/7361-2023

	Նախագծով նախատեսվում է ՀՀ 2023թ. պետական բյուջեով նախատեսված 1023 ծրագրի 11001 «Հարկային և մաքսային ծառայություններ» միջոցառման շրջանակներում նախատեսված միջոցներից վերաբաշխում կատարելու միջոցով՝ 28.3 մլն. դրամ հատկացնել 1023 ծրագրի 31003 «ՀՀ պետական եկամուտների կոմիտեի շենքային ապահովվածության բարելավում» միջոցառմանը՝ «Մարգարա» մաքսային կետի կառուցման նախագծանախահաշվային փաստաթղթերի կազմման աշխատանքների ձեռքբերման նպատակով:
Նախագծի 2-րդ կետով նախատեսվում է թույլատրել ՀՀ պետական եկամուտների կոմիտեի կարիքների համար 2023թ. կազմակերպված գնման գործընթացների նկատմամբ չկիրառել ՀՀ կառավարության 04.05.2017թ. թիվ 526-Ն որոշմամբ հաստատված կարգի (այսուհետ՝ Կարգ) 19-րդ կետի 2-րդ ենթակետի պահանջները:
Նշված նորմի համաձայն շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում ՀՀ կառավարության քաղաքականությունը մշակող և իրականացնող մարմնի (մարմինների) կողմից, իսկ շինարարական ծրագրերի (շինարարական աշխատանքների) գնումները՝ պետական այն մարմինների կողմից, որոնց կամ որոնց ենթակա կազմակերպությունների օգտագործման տակ գտնվում է տվյալ գույքը: Նախագծի ընդունումը հիմնավորող փաստաթղթով բացահայտված չէ ինչպես նման բացառություն սահմանելու անհրաժեշտությունը, այնպես էլ հիմնավորումները: 
Հիմք ընդունելով վերոգրյալը առաջարկում ենք Նախագծից հանել  2-րդ կետը: 


[bookmark: _GoBack]Միաժամանակ հիմնավորման համաձայն Նախագծի ընդունումը կառաջացնի ՀՀ 2023 թ. պետական բյուջեից լրացուցիչ 732.8 մլն. դրամի չափով ֆինանսական միջոցների հատկացման անհրաժեշտության (շինարարական աշխատանքներ, անհրաժեշտ սարքավորումներ և գույք` ներառյալ տեխնիկական և հեղինակային հսկողությունները, նախագծի փորձաքննություն):
Այդ կապակցությամբ հայտնում ենք, որ ՀՀ կառավարության 2023թ. մարտի 28-ի գրավոր քվեարկության ներկայացված «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի հիմնավորման համաձայն՝ մաքսակետի հնարավոր գործարկման համար անհրաժեշտ ֆինանսավորումը նախատեսվում է իրականացնել ՀՀ պետական եկամուտների կոմիտեի միջոցների հաշվին։
Ելնելով վերոգրյալից, ինչպես նաև նկատի ունենալով այն, որ ՀՀ կառավարության պահուստային ֆոնդն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառվող որոշումների նախագծերով, առաջարկում ենք վերոնշյալ աշխատանքների ֆինանսավորման հարցը դիտարկել ՀՀ պետական եկամուտների կոմիտեին ՀՀ 2023 թվականի պետական բյուջեով հատկացված ընդհանուր ռեսուրսների շրջանակներում:
	1․ Չի ընդունվել  
ՀՀ կառավարության 04.05.2017թ. թիվ 526-Ն որոշմամբ հաստատված կարգի (այսուհետ՝ Կարգ) 19-րդ կետի 2-րդ ենթակետի պահանջների համաձայն՝ շինարարական ծրագրերի իրականացման համար անհրաժեշտ նախա-գծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում Հայաստանի Հանրապետության կառավարության քաղաքականությունը մշակող և իրականացնող մարմնի (մարմինների) կողմից։ Հաշվի առնելով այն հանգամանքը, որ Նախագծով նախատեսվում է գումար հատկացնել նախագծանախահաշվային փաստաթղթերի մշակման համար, ինչպես նաև այն, որ դրանք իրականացվելու են շինարարական աշխատանքների իրականացմանը զուգահեռ (ելնելով օբյեկտի մասնագիտական, գործառնական առանձնահատկությունից և սեղմ ժամկետներից), ուստի գործընթացն արդյունավետ կազմակերպելու համար նպատակահարմար է, որպեսզի նախագծանախահաշվային փաստաթղթերի կազմման աշխատանքների, փորձաքննության, հեղինակային և տեխնիկական հսկողության ծառայությունների ձեռքբերման համար որպես պատվիրատու հանդես գա ՀՀ պետական եկամուտների կոմիտեն։
2․ Չի ընդունվել  
ՀՀ կառավարության 2023թ. մարտի 28-ի գրավոր քվեարկության ներկայացված «Որպես նվիրա-տվություն գույք ընդունելու և ամրացնելու մասին» ՀՀ կառավարության որոշման նախագծի հիմնավորման ժամանակ նախատեսվող շինարարական աշխատանքների ծավալն ու անհրաժեշտ ֆինանսական միջոցները զգալիորեն տարբերվում են ներկայումս նախատեսվող շինարարական աշխատանքների ծավալներից և պահանջվող ֆինանսական միջոցներից, ինչի կապակցությամբ ՀՀ պետական եկամուտների կոմիտեն  ՀՀ 2023 թվականի պետական բյուջեով հատկացված ընդհանուր ռեսուրսների շրջանակներում կանխատեսվող գումարի չափվ ծախսեր իրականացնել չի կարող:
Հարկ է նշել, որ գործող օրենսդրության համաձայն պետական սահմանային անցակետի կառուցման ծախսերը համարվում են տվյալ տարվա համար չնախատեսված ծախսեր, ուստի անհրաժեշտ է ՀՀ 2023 թվականի պետական բյուջեով նախատեսված կառավարության պահուստային ֆոնդից ՀՀ պետական եկամուտների կոմիտեին հատկացնել լրացուցիչ ֆինանսական միջոցներ, հաշվի առնելով խնդրի հրատապությունը և կարևորությունը:

